
ТӨГС ГЭГЭЭРСЭН ИХ БАГШ 
ЧИН ХАЙН ТОВЧ НАМТАР

Төгс Гэгээрсэн Их Багш Чин Хай-тай уулзан 
учирч, хамтран ажиллах хувь тохиосон хэн бүхэнд 
Тэрээр хайр энэрлийн замаар хэрхэн замнахын 
үлгэр дууриалал гэдгээрээ дотно танигдсан билээ.

Нэрд гарсан, хүмүүнлэг энэрэнгүй үйлстэн, уран 
бүтээлч, оюун санааны хөтөч Түүний хайр энэрэл, 
тусламж дэмжлэг нь аливаа соёл суртал, арьс өнгөөр 
ялгаварлах хориг саадыг давж, дэлхийн өнцөг булан 
бүрийн сая сая хүмүүст хүрдэг. Түүний заримаас 
дурьдахад: орон гэргүй ядуус, ДОХ болон хорт хавдар 
судлалын хүрээлэнгүүд, АНУ-ын ахмад дайчид, 
дорой буурай амьдралтай өндөр настнууд, хөгжлийн 
бэрхшээлтэй ба оюуны хомсдолтой хүмүүс, дүрвэгсэд, 
газар хөдлөлт, үер, түймэр зэрэг байгалийн гамшигт 
нэрвэгдэгсдийг нэрлэж болно. 

Эдгээр ажил үйлээр, энэхүү энэрэнгүй 
хадагтай болон Түүний нигүүлсэнгүй сэтгэлийн 
үлгэр дуурайллаар үүсэн бий болсон олон улсын 
байгууллагын бэлэг тэмдэг болсон хайр нигүүлслийн 
тоолшгүй олон жишээг харж болно.

Төгс Гэгээрсэн Их Багш Чин Хай нь Вьетнам 
улсын төв хэсэгт мэндэлжээ. Тэрбээр бага залуу 
насандаа ч ямагт эмнэлгийн өвчтөнүүдийг асран, 
ядарч зовсон хүмүүст тусалдаг байж ээ. Энэ бүхэн 

Түүнийг хүүхэд ахуй цагаас нь өөрийгөө бурханд 
зориулах үнэний зам мөрийг эрж олох чин эрмэлзлэлт 
эрэл хайгуулд эргэлт буцалтгүй хөтөлсөн юм. Нас 
биед хүрмэгцээ Тэрээр Европт очиж суралцан, дараа 
нь тэндээ үргэлжлүүлэн Улаан Загалмайн Нийгэмлэгт 
орчуулагчаар ажиллаж байв.

Тэрээр удалгүй зовлон шаналал гэдэг дэлхийн 
өнцөг булан бүрд, үндэстэн ястан болгонд байдаг 
болохыг ухаарч, энэ эмгэгийг илааршуулах арга 
замыг эрж олох нь Түүний амьдралын эн тэргүүний 
зорилго болсон юм. 

Энэ үед Тэрээр Герман эмчтэй гэр бүл болон, аз 
жаргалтай амьдарч байсан ба хэдийгээр хэн хэнд 
нь туйлын хүнд шийдвэр байсан ч нөхөр нь гэр 
бүлээ цуцлахыг зөвшөөрчээ. Ийнхүү Тэрээр сүнслэг 
ойлголтыг эрэлхийлэх аяндаа гарсан юм.

Эцэст нь Энэтхэгийн Гималайн уулсын гүнд 
Гэгээрсэн Их Багшийг олж Түүнээс дотоодын Гэрэл, 
Аялгуун дээр төвлөрөн бясалгадаг Аръяабалын аргыг 
уламжилан авсан байна. Хэсэг хугацаанд бясалгасаны 
дараа Тэрээр төгс гэгээрэлд хүрчээ.

Гималайн уулсаас эргэж ирснийхээ дараахнаас 
эргэн тойрныхоо хүмүүсийн ихэд хичээнгүйлэн 
хүссэнээр Их Багш Чин Хай Аръяабалын бясалгалын 
аргыг тэдэнд уламжилж, өөрсдийн агуу хүчээ 
дотоодоосоо эрж олохыг уриалж эхэлжээ. Амьдралын 
янз бүрийн замаар замнаж яваа хүмүүс Аръяабалын 
бясалгалын ачаар өдөр тутмын амьдралдаа үлэмжийн 

их сэтгэл ханамж, аз жаргал, амар амгаланг олж авсан 
билээ. Удалгүй Америк, Европ, Ази, Австрали, Африк 
төдийгүй НҮБ-ээс Их Багш Чин Хайг ном тайлж 
өгөхийг хүссэн урилгууд ар араасаа ирэх болжээ.

Их Багш Чин Хай хүмүүст хүмүүнлэг тусламжийн 
эрхэм дээд үлгэр жишээ болохын зэрэгцээ амьдарч 
буй энэ дэлхийгээ үзэсгэлэнтэй сайхан газар 
болгохыг уриалж урам зориг хайрладаг. Их Багш 
Чин Хай Аръяабалын Аргаар бясалгаж өөрийн олон 
нуугдмал авьяас билгээ нээсэн юм. Тэрээр уран зураг, 
өвөрмөц хосгүй гэрлийн бүрхүүл зэрэг гар урлалын 
зүйлс, хөгжмийн бүтээл туурвил, яруу найраг, үнэт 
эдлэл болон хувцас загвараар дамжуулан өөрийн 
мэдэх үндэстэн ястнуудын дотоод сэтгэлийн болоод 
гаднах гоо сайхныг илэрхийлэн харуулдаг билээ. 
Олон нийтийн хүсэлтээр 1995 онд Түүний хувцас 
загварын бүтээлүүд Лондон, Парис, Милан, Нью-
Йорк зэрэг олон улсын алдартай загварын төвүүдэд 
толилуулагдсан байдаг. Түүний уран бүтээлийн орлого 
нь Их Багш Чин Хайд хүмүүнлэгийн тусламжийн 
ажлаа бие даан санхүүжүүлэх боломж олгосон ба энэ 
нь Түүний Бурханы бүхий л хүүхдүүдийг гэх эрхэм 
хайрыг болон ядарсан нэгнээ гэх хариуцлага бидэнд 
байх учиртайг харуулж буй юм.

Хэдийгээр Төгс Гэгээрсэн Их Багш Чин Хай 
алдар нэр, талархал шагналыг огтоос хүсэмжилдэггүй 
ч дэлхийн олон орны төр засгийн болон төрийн бус 
байгууллагууд түүний бие сэтгэл харамгүй их үйлсийг 
нь үнэлж өдий төдий цол, шагналуудаа олгосоор 

ирсэн юм. Үүнд: Дэлхийн Энх Тайвны шагнал, 
Дэлхийн Оюун Санааны Удирдагчийн шагнал, Хүний 
Эрхийг Дэмжигчийн шагнал, Дэлхийн Хүмүүнлэг 
Иргэний шагнал, Хүн Төрөлхтний Төлөөх Гарамгай 
Зүтгэлтэн зэрэг шагналуудыг дурдаж болно. Хонолулу 
хотын захирагч асан Франк Фасигийн хэлсэнчлэн 
“Тэр энэ дэлхийн хаана үзэн ядалт байна тэнд хайрыг 
авчирдаг. Цөхөрч мухардсан газар итгэл найдвар 
авчирдаг. Үл ойлголцол буй болсон газар ойлголцлыг 
авчирдаг. Тэр бол агуу их гэрэлт хүмүүн, бид бүхнийг 
өршөөн нигүүлсэгч сахиусан тэнгэр билээ”.

Төгс Гэгээрсэн Их Багш Чин Хай бол сайн 
сайхан ирээдүйгээ бүтээн босгоход нь олонд туслагч, 
хүн төрөлхтний төлөө өөрийгөө үнэнхүү зориулагч 
манай эриний агуу их хүмүүсийн нэг мөн. Түүхэн 
дэх агуу хүмүүс бүгд хүсэл мөрөөдөлтэй байсан. 
Төгс Гэгээрсэн Их Багш Чин Хайд ч мөн тийм хүсэл 
мөрөөдөл бий:

“Дэлхий ертөнц маань энх амгалан болоосой гэж би мөрөөддөг.

Аливаа аллага хядлага зогсоосой, хүүхэд бүхэн амар амгалан, эв 

найртай амьдраасай гэж би мөрөөддөг.

Бүх үндэстэн гар гараа барилцан, бие биенээ харилцан 

хамгаалж, тусалж байгаасай.

Үзэсгэлэнт гариг дэлхий маань бүү сүйрээсэй гэж би мөрөөддөг.

Энэ гариг маань бүрэлдэн тогтоход олон тэрбум жил 

шаардагдсан билээ. Энэ дэлхий маань үнэхээрийн үзэсгэлэнтэй, 

үнэхээр гайхалтай.

Энэ дэлхийгээ би хойшид энх амгалан, гоо үзэсгэлэн, энэрэл 

хайртайгаар оршин тогтносоор байх болно хэмээн хүсч 

мөрөөддөг юм.”

Эзэн Бурхан болоод Дээд Сүнсний тухай 
ярихдаа Эзэн Бурхан эр эсвэл эм хүйстэй аль нь 
болох маргаанаас зайлсхийх үүднээс хүйсийн ялгаа 
заадаггүй, анхдагч нэр томьёо ашиглаж байхыг Их 
Багш бидэнд зөвлөсөн юм.

She + He = Hes (Bless гэдэгтэй адил дуудна)

Her + Him = Hirm (Firm гэдэгтэй адил дуудна)

Hers + His = Hiers (Dear гэдэгтэй адил дуудна)

Жишээлбэл: Бурхан хүсвэл, юмыг Тэрээр (Hes) 
Өөрийн (Hirmself) тааллаар, Түүний (Hiers) хүсэл 
зоригт нийцүүлж хийдэг юм.

Сүнслэг их багш, уран бүтээлч, загвар зохион 
бүтээгч Төгс Гэгээрсэн Их Багш Чин Хай дотоодын 
гоо сайхныг илэрхийлсэн бүхий л зүйлд дуртай 
байдаг юм. Тиймээс ч Тэр Вьетнамыг “Ау Лак”, 
Тайваныг “Формоса” хэмээн нэрлэдэг. Ау Лак гэдэг 
нь эртний Вьетнамын нэр бөгөөд “аз жаргал” гэсэн 
утгатай. Формоса гэдэг “үзэсгэлэнтэй” гэдэг үг нь 
Тайван арлын байгаль болоод ард түмнийх нь гоо 
үзэмжийг илүү бүрэн дүүрэн илэрхийлсэн гэж үздэг. 
Эдгээр нэрсийг ашиглах нь тухайн нутаг орон, ард 
түмэнд нь аз жаргал, сүнслэг дэвшил авчирна гэж 
Их Багш үздэг юм.

хэвийн зам мөр хэмээн үздэг байсан” гэжээ. 

Их Багш энэ талаар тодруулахдаа “Алтан Эрин 
хоёр янз байдаг. Нэг нь хувь хүний алтан эрин буюу 
ямар ч цаг үед, аль ч эринд байж болдог. Нөгөөх 
нь гариг дэлхий бүхэлдээ ухамсарын илүү өндөр 
түвшинд шилжин өөрчлөгдөх үед буй болдог байна. 
Ийм үед Дэлхий тэр аяараа, эсвэл түүн дээр оршин 
буй бараг бүх төрөлтнүүд тэрхүү агуу дээд ухамсарын 
адис хишгийг адил тэгш хүртэн таашаах юм. Үүнийг 
л бид энэ гараг дэлхийн Алтан Эрин гэж нэрлэдэг”.

Бүхэл Дэлхийн хувьд ийм эринийг бид дахин 
цогцлоож чадахгүй байж болох ч, өөр өөрсдийн 
дотоод дахь Алтан Эриний хэзээнээс эхлүүлэх нь 
бидний сонголтод бий. Алтан Эринд Амьдрахуй 
бүтээлдээ Төгс Гэгээрсэн Их Багш Чин Хай хүн 
төрөлхтөн бүхэлдээ Эзэн Бурхантай шууд холбогдох 
боломжтой ба тэгсэн цагт эрхэм ариун цоо шинэ 
амьдрал эхэлнэ гэдэг нь эргэлзээгүй хэмээдэг. 
Тэгэхээр ийм оршнол бол зүүд зэрэглээ биш, харин 
ч хүн бүр даруй ухамсарлан хэрэгжүүлж болох 
амьдралын хэв маяг юм.

Энэхүү эмхэтгэлийн зохиогч Төгс Гэгээрсэн 
Их Багш Чин Хай Гималайн уулсын аглагт төгс 
гэгээрэлд хүрсэн юм. Хожим нь үнэний эрэлчдийн 
ихэд хичээнгүйлэн хүссэнээр Төгс Гэгээрсэн Их 
багш Чин Хай агшин зуур гэгээрэлд хүргэх арга буюу 
дотоодын Гэрэл Аялгуунд төвлөрдөг Аръяабалын 
Аргыг уламжилж эхэлсэн билээ. 

ӨМНӨХ ҮГ

Алтан Эринд Амьдрахуй хэмээх Төгс Гэгээрсэн 
Их Багш Чин Хайн дотоодын билгүүн ухааны 
илэрхийлэл болсон энэхүү төгс төгөлдөр эмхэтгэл 
нь амьдралын тань их аянд хөтөч болох бичээс билээ.

Хэдийгээр эх дэлхийнхээ сайн иргэн байхын 
тулд хамаг чадлаараа хичээх учиртай гэдэгтэй 
бидний ихэнх санал нийлэх ч Төгс Гэгээрсэн Их 
Багш Чин Хай энэхүү цуврал сургаалиудаараа бид 
бүхнийг үүнээс ч илүү эрхэм дээдэд тэмүүлж, сансрын 
эрчимтэй холбогдохын төлөө чармайн, өөрсдийн 
жинхэнэ мөн чанарын илэрхийлэл болж амьдрахыг 
санал болгодог. Ингэж байж гэмээ нь бид өөртөө 
болон бусдад амьдралын бэрхшээл саадыг зөв зүйтэй 
шийдвэрлэхэд нь жинхэнэ утгаараа туслан, энэ гараг 
дэлхий дээрх түр зуурын амьдралаа үр дүнтэй болгож 
чадна гэж сургадаг. Сансрын энергитэй холбогдох 
нь бүтэшгүй холын зүйл биш. Учир нь тэрхүү хүч бид 
бүгдийн дотоодод оршин буй. Хэрэв бид дотоодын 
жинхэнэ Мөн Чанараа хэрхэн олохоо мэдэж чадвал 
Алтан Эринд эргэн очих боломжтой болох ажээ. 
Тэрээр хэлэхдээ “Магадгүй бид Бурхад хүмүүстэй 
зэрэгцэн оршдог байсан эртний тэр л Алтан Эрин рүү 
эргэж очих хэрэгтэй байх. Тухайн үед шидэт дагинас 
бидний хэлээр бидэнтэй ярилцаж, амьдралаа хэрхэн 
үнэ цэнэтэй болгох талаар зааж зөвлөхийн зэрэгцээ 
хүн бүр гэгээрэл болон билиг ухааныг амьдралын 

1980-аад оноос эхэлсэн Түүний сүнслэг сургаал 
номлол, хувийн үлгэр дуурайлал нь дэлхийн өнцөг 
булан бүрийн тоолж барамгүй олон хүнд өөрсдийн 
чадвараа хөгжүүлж, ухамсрын түвшинээ дээшлүүлэн, 
амьдралаа баялаг болгоход нь тусалсан юм. Их 
Багшийн сургаалиуд хүн төрөлхтөн энэ л гараг 
дэлхий дээрээ хэрхэн илүү аз жаргалтай байх арга 
замын тухай учраас хүн бүхэнд хамаатай билээ.

Их Багшийн сүүлийн хорин жилийн турш янз 
бүрийн шашин шүтлэг, өөр өөр хэл соёлтой хүмүүст 
зориулан айлдсан тоймгүй олон яриа, лекцүүд нь 
видео болон аудио хуурцаг, CD, DVD дээр бичигдсэн 
байдаг. (Тухайлбал олон нийтэд зориулсан лекц, 
нэгдсэн бясалгалын үеийн асуулт хариулт, шавь 
нартай хийсэн яриа, сэтгүүлчдэд өгсөн ярилцлага 
зэрэг нийт ойролцоогоор 1000 гаруй бичлэг байдаг.) 
Бүгдийг багтаах боломжгүй учраас энэхүү номонд 
зайлшгүй хэрэгцээтэй түүвэр материалууд оруулах 
хэрэгтэй болсон юм. Тиймээс уншигч та энэхүү 
номны төгсгөлд жагсаасан эх сурвалжуудыг цаашид 
судлан, Төгс Гэгээрсэн Их Багш Чин Хайн адислалыг 
илүүтэй хүртэх бүрэн боломжтой.

Энэхүү эмхэтгэлд Их Багшийн лекцүүдийг 
амьдрал ба үхэл, энэрэнгүй хайр, эрүүл мэнд, 
ажил мэргэжил, хайр дурлал ба эцэг эх байх зэрэг 
сэдвүүдэд ангилан нэгтгэсэн бөгөөд бүлэг болгон нь 
нэг тодорхой сэдвээр дагнасан болно. Их Багшийн 
сургаалиуд нь орчлон ертөнцийн гарал үүслээс 
авахуулаад хайр дурлал, үерхэл нөхөрлөл, дайн ба 

энх тайван, өөр өөр ажил мэргэжилтэй хүмүүсийн 
дотоодын зөрчил тэмцэл, түүх, удирдах урлаг, 
тэжээвэр амьтныг арчлах арга гэх мэт юмс үзэгдлийн 
өргөн хүрээг хамардаг. Гэвч эдгээр бичвэрүүд нь яах 
ёстойг заасан гарын авлага биш юм. Жишээлбэл, эрүүл 
мэндийн хэсэгт биеэ эрүүл энх байлгахын тулд өдөрт 
хэдэн аяга ус уух зэрэг нарийн заавар байхгүй. Мөн 
хайр дурлалын хэсэгт гэрлэлттэй холбоотой асуудал 
бэрхшээлүүдийг ингэж тэгж шийд гэж заагаагүй. Ажил 
мэргэжилтэй холбоотой хэсэгт ч ганцхан шөнийн 
дотор хэрхэн саятан болох нууцыг заасан зүйл 
байхгүй. Гэхдээ эдгээр шингээгээд авам, санамсаргүй 
ярьсан яриан дундаас уншигчид өөрсдийнхөөрөө 
ашиглаж болох амьдралын шинэ санаа сэдэл олж 
авах ба улмаар амьдралын асуудлуудаа бүр ч хурдан 
шийдвэрлэх боломжтой.

Төгс Гэгээрсэн Их Багш Чин Хай хэлэхдээ 
“Жинхэнэ үнэн сургаал нь хүний хэлээр тайлбарлах 
боломжгүй бөгөөд та бүхэн үүнийг мэдсээр ирсэн. 
Харин үүнийг та нар юу ч ярилгүйгээр, ямар ч 
тайлбаргүйгээр дотооддоо бүрэн төгс мэдэж байдаг” 
гэжээ. Гэвч Их Багшийн санал зөвөлгөөг зааварчилгаа 
болгон харж болно. Яг л гэрэлт сарлуу заах хуруу 
мэт Түүний үг, айлдварууд нь гэгээрэл рүү заадаг. 
Тиймээс Алтан Эринд Амьдрахуй цувралыг нухацтай 
уншаад, уншигчид өөрөө ухаарсан агуу Их Багшаар 
дамжуулан боломжгүй мэт байсан үзэл санаа маш тод, 
боломжтой болохыг олж мэдэх болно.

Алтан Эринд Амьдрахуйг та нээлттэй зүрх 




